DRAFT PROJEKTLIGJ
“PER BLETARINE”

Né mbéshtetje té neneve 78, dhe 83 pika 1 té Kushtetutés, me propozim té Késhillit
té Ministrave,

KUVENDI
| REPUBLIKES SE SHQIPERISE

VENDOSI:

KREU I
KUSHTE TE PERGJITHSHME

Neni 1
Qéllimi

Ky ligj ka pér géllim té njohé bletariné si veprimtari me interes jetésor, kombétar, e
dobishme pér ruajtjen e mjedisit natyror, ekosistemit dhe bujgésisé né pérgjithési
dhe gé synon garantimin e pjalmimit natyror dhe biodiversitetit t€ llojeve té
bletéve, me referencé té vecanté pér mbrojtjen e racés sé bletés (Apis mellifera
carnica) e popullata tipike vendase té bletéve ose zonave kufitare.

Neni 2
Pérkufizime

Termat e pérdoruara né kété ligj kané kuptimin si vijon:

1. “Bletari”, nénkupton mbaréshtimin e bletéve dhe pérfshin té gjitha aspektet e
sektorit: njohuri pér bletét, produktet e bletéve, pérdorimet dhe tregjet e tyre,
tregtiné dhe pajisjet;

2. “Apiterapi”, nénkupton pérdorimin mjekésor té produkteve té prodhuara nga
bletét, si mjalti, propolisi, dylli, poleni, quméshti i bletés dhe helmi, pér té
trajtuar ¢éshtje té ndryshme mjekésore dhe terapi inhalatore;



3. “Apiturizém”, nénkupton turizimin e bletéve, ku pérfshihen vizitat né
parkun e bletéve, njohja me aktivitetet dhe jetén e bletés, kontakti direkt me
bletaré, degustimi i produkteve té bletés né vend, etj.;

4. “AKVMB”, nénkupton Agjenciné Kombétare té Veterinarisé dhe Mbrojtjes
Sé Biméve;

5. “AREB”, nénkupton Agjencité Rajonale té Ekstensionit Bujgésor né garge;

6. “Biodiversitet”, nénkupton shuméllojshmériné e pérgjithshme té
organizmave té gjallé, duke pérfshiré ndérveprimet ekologjike, popullatat
dhe komunitetet né té cilat ata jetojné;

7. “Bleté”, nénkupton ¢do insekt hymenopteran té superfamiljes Apoidea, duke
pérfshiré speciet sociale dhe té vetmuara;

8. “Bletari shtegtuese”, nénkupton njé formé bletarie ku kolonité transportohen
pér té ndjekur lulézimin pér prodhimin e mjaltit ose pér té pjalmuar me
porosi kulturat bujgésore (p.sh. bajamet, agrumet, domatet né sera), né
plantacione dhe serra;

9. “Bletar”, nénkupton ¢do person fizik/juridik, gé njeh dhe mbron jetén e
bletés, mbaréshton dhe pérfiton nga produktet e saj dhe bén pjesé né
Shoqgatén Lokale té Bletérritésve;

10.“Bletar amator”, nénkupton ¢do person fizik/juridik, gé bletérritjen e ka
aktivitet dytésor dhe zotéron deri né 10 koshere;

11.“Bletar profesionist”, nénkupton ¢do person fizik/juridik, gé ushtron dhe
promovon veprimtariné e bletérritjes si aktivitet parésor, éshté i regjistruar
prané Shoqatés Lokale té Bletérritésve, dhe ka mbi 10 koshere;

12.“Parku i bletéve”, nénkupton térésiné e bletéve té njé bletari;

13.“Bletérritja”, nénkupton mbaréshtimin e bletéve mjaltédhénése;

14. “FKBSH”, nénkupton Federatén Kombétare té Bletérritésve té Shqipérisé,
grupim i shogatave lokale té bletérritésve;

15.“Koloni”, nénkupton njé grup organizmash té sé njéjtés specie ose grup qé
jetojné ose rriten sé bashku;

16.“Koshere”, nénkupton banesén e bletés, pa bleté brenda;

17.“Ruajtja”, nénkupton mirémbajtjen e burimeve, cilésive mjedisore dhe/ose
biodiversitetit té njé zone té caktuar. Zakonisht i referohet mbaréshtimit té
njé sistemi natyror nén presionin e pérdorimit njerézor, ose mbaréshtimit té
specieve gé kané nevojé pér mbrojtje;



18. “Kulloté mjaltédhénése”, ka kuptim ¢ dhéné né legjislacionin pérkatés “Pér
mbaréshtimin e blegtorisé”;

19.“Mbretéreshé”, nénkupton mémeén e kolonisg;

20. “Mjalté natyral ”, nénkupton substancén e émbél natyrale té prodhuar nga
bletét Apis mellifera, prej nektarit té luleve ose nga sekrecionet e pjeséve té
gjalla té biméve ose jashtéqitjet e insekteve gé thithin bimét né pjesét e tyre
té gjalla, té cilén bletét e grumbullojné, transformojné duke e kombinuar me
substanca specifike té tyre, i depozitojné, dehidratojné, e ruajné dhe e léné
né hojet e mjaltit pér t’u pjekur dhe maturuar (stazhionuar);

21. “Mjalté organik”, nénkupton mjaltin e prodhuar sipas kushteve té
pércaktuara né legjislacionin pér prodhimin organik;

22. “Ministria”, nénkuton ministriné pérgjegjése pér ¢céshtjet e bujgésisé;

23. “Ministri”, nénkuton ministrin pérgjegjés pér céshtjet e bujgésisé;

24. “Shtegtim”, nénkupton njé ose mé shumé lévizje té bletéve gjaté vitit, me
géllim rritjen e prodhimit; ;

25. “Regjistri RUDA”, nénkupton njé sistem regjistrimi té kafshéve, i cili
mbahet nga AKVMB;

26.“Sipérmarrés té lidhur me bletén”, nénkupton ¢do person fizik/juridik, gé
ushtron biznes né mbéshtetje té& bletérritjes (si p.sh prodhimi i koshereve,
fletéve té dyllit, ushgimit té bletéve, pajisje pér bletari, etj);

27. “Struktura pérgjegjése”, nénkupton strukturén né ministri gé merret me
bletaring;

28. “PMB”, nénkupton produktet e mbrojtjes sé biméve, sipas kuptimit t& dhéné
né legjislacionin pérkatés “Pé&r mbrojtjen e biméve”;

29.“Vendndodhja”, nénkupton vendin e njé e parkut té bletéve;

30.“Zgjua”, nénkupton kosheren gé pérmban njé familje bletésh brenda.

Neni 3
Fusha e zbatimit dhe réndésia e sektorit té Bletarisé

. Ky ligj zbatohet né té gjithé parget e bletéve nga bletarét té cilét jané persona
fiziké ose juridiké dhe zotérojné zgjoje dhe pajisje té nevojshme pér zhvillimin
e késaj veprimtarie, sipas dispozitave té kétij ligji.



Bletaria éshté sektor shumé i réndésishém i mjedisit, bujgésisé dhe ekonomisé

sé vendit pasi:

shérben si burim prodhimesh natyrale me vleré té larté ushgimore dhe
mjekésore;

bletét jané kontribues té réndésishém né sigurimin e rezervave ushgimore;
pérmes pjalmimit ose polenizimit ndikon né rritjen e prodhimit té shumé
kulturave bujgésore, né cilésiné e tyre dhe né mbrojtjen nga démtues té
ndryshém

ndikojné né mbajtjen e florés sé pyjeve dhe kullotave duke ripértériré
natyrén si hallké e zinxhirit ekologjik;

shérben si aktivitet ekonomik qé gjeneron té ardhura, né zonat rurale;
mbéshtet dhe ofron shérbime té tjera, té tilla, si: apiturizmi, apiterapia dhe
monitorimi i ndotjes sé mjedisit.

Neni 4
Produktet e bletarisé

Konsiderohen produkte té bletarisé:

Mijalti;

Dylli i bletés;
Qumeéshti i bletés;
Poleni;

Propolisi;

Helmi i bletés;

Mbretéresha dhe koloni bletésh, té cilat mund té tregtohen edhe né formén e
Paketave té bletéve.

Neni 5
Regjistrimi né regjistér

Cdo individ, person fizik ose juridik, qé merret me bletari, gé zotéron 1 ose
mé shumé koshere, éshté i detyruar té regjistrohet né:
a. Regjistrin e fermés, prané AREB-ve pérkatése;



b. Regjistrin “RUDA”, prané AKVMB-sé pérkatése, deri né datén 30 prill
té cdo viti kalendarik, pér numrin dhe vendndodhjen e koshereve té
bletéve;

c. Né Shoqatén Lokale té Bletérritésve.

. Té dhénat e regjistrit lidhur me bletaringé, dérgohen nga AREB dhe

AKVMB, né strukturén pérgjegjése, né ministri, né njé afat prej 30 ditésh

nga regjistrimi.

. Struktura pérgjegjése krijon dhe mban njé regjistér pér mbretéreshat,

referuar dhe pikés 2, té nenit 57, té Ligjit “Pér mbaréshtimin e blegtorisé”.

. Té dhénat e regjistrit do té jené té aksesueshme nga institucionet e varésisé

sé ministrisé gé lidhen me sektorin e bletarisé, si edhe nga Shogatat e

Bletérritésve, pas paraqgitjes sé kérkesés me shkrim pér kété géllim.

Neni 6
Vendodhja e parkut té bletéve

. Parku i bletéve duhet té vendoset jo mé pak se 10 (dhjeté) metra nga rrugét e
tranzitit publik dhe jo mé pak se 5 (pesé) metra nga kufinjté e pronés publike
ose private.

. Parku i bletéve mund té jeté i géndrueshém ose lévizés.

. Respektimi i distancave té pérmendura né pikén 1, té kétij neni, nuk éshté i
detyrueshém nése ka dallime né lartési prej té paktén 2 (dy) metrash midis
parkut té bletéve dhe vendeve té treguara né té ose nése muret, gardhe ose
strehéza té tjera té pérshtatshme ndérpriten pa zgjidhje vazhdimésie dhe nuk
lejojné kalimin e bletéve. Kéto strehime duhet té jené té paktén 2 (dy) metra
té larta. Megjithaté, marréveshjet ndérmjet paléve té interesuara jané té
késhillueshme.

. Né rast té pranisé sé konstatuar té fabrikave té prodhimit té shegerit
industrial, vendosja e parkut té bletéve duhet té respektojé njé distancé
minimale prej 1 (njé) kilometér nga vendet e prodhimit.

. Ndalohet vendosja e parkut té bletéve prané autostradave, njésive té
pérpunimit té metaleve, inceneratoréve, zonave té ndotura, aeroporteve.



. Té dhénat mbi vendosjen e parkut té bletéve, distancat, aférsia me struktura
té prodhimit, pérpunimit apo zonave té ndotura, pércaktohen me udhézim té
pérbashkét té Ministrisé me Bashkité pérkatése.

. Ndalohen aktivitete té ndryshme prodhuese industriale né aférsi té pargeve
té cilat ndikojné né démtimin e bletéve.

KREU I
LEVIZJA DHE TRANSPORTI | BLETEVE

Neni 7
Shtegtimi i bletéve

. Shtegtimi 1 parkut té bletéve nga njé vend né njé vend tjetér pér té
shfrytézuar kullotén éshté njé praktiké gé duhet nxitur pér prodhimin e
llojeve té& ndryshme té mjaltit njélulésh, pjalmimin e kulturave bujgésore,
apo shmangien e kushteve té pafavorshme klimatike.

. Cdo individ, person fizik apo juridik, gé¢ mbaréshton bleté dhe kérkon té
shtegtojé parkun e bletéve né njé zoné tjetér, duhet té béjé kérkesé né rrugé
elektronike né AKVMB-né pérkatése, jo mé voné se 6 (gjashté) dité para
datés sé lévizjes.

. Kérkesa duhet té jeté e shogéruar me certifikatén veterinare pér gjendjen
shéndetésore té bletéve dhe raportin pér masat e ndérmarra veterinare.

. AKVMB, pasi merr mendimin e ekspertit né bashképunim me Shogata
Lokale té Bletérritésve, miraton apo refuzon vendosjen e parkut té bletéve.

. Cdo bletar pas miratimit té kérkesés pér shtegtimin e bletéve né vendin e
caktuar, duhet té ruajé distancén nga parget e tjera me sé paku 50
(pesédhjeté) metra dhe té respektojé té gjitha detyrat e pércaktuara nga
veterineri zyrtar pér masat profilaktike dhe kurative gé aplikohen né até kohé
né até zone.

Neni 8



Transporti i zgjojeve

. Transporti i zgjojeve né parkun e bletéve mund té béhet me té gjitha mjetet e
transportit me kushtin, gé té jené t€ mbyllura pér té penguar fluturimin e
bletéve gjaté transportit.

. Mijetet e transportit duhet té kené té siguruar ventilimin, gjaté transportit.

. Gjaté transportit duhet té jeté i pranishém njé bletérrités pér té evituar ndonjé
rast t& mundshém incidenti me bletét. Kéto transportues duhet té kené me
vete veshjet dhe té gjitha paisjet mbrojtése.

. Bletét t& mos ndalohen mé shumé se 30 minuta pér ¢cdo lloj arsye. Nga ana e
kontrolloréve, té lejohet té shkojné né destinacion, e né rast problematikash,
veprimet té kryhen me personin pérgjegjés, pas mbérritjes.

KREU Il11
RIPRODHIMI | BLETEVE, KULLOTAT

Neni 9
Riprodhimi i bletéve

. Pér pérzgjedhjen e bletéve duhet té pérdoret lloji i bletés Evropiane Apis
Mellifera dhe nénllojet lokale té bletéve; Apis mellifera carnica né vendet e
Ballkanit, Apis mellifera ligustica, Apis mellifera sicula; Apis mellifera
cecropia; Apis mellifera mellifera; Apis mellifera macedonica; Apis
mellifera caucasica.

. Pér pérzgjedhjen e llojit té bletéve, bletari duhet té keté né konsideraté
pérshtatjen e llojit me kushtet lokale klimatike dhe rezistencén ndaj
sémundjeve dhe démtuesve té tjeré.

. Importimi i mbretéreshave nga vendet e tjera duhet té kontrollohet nga
Ministria dhe té jeté i shogéruar me dokumentacionin pérkatés, sipas
pércaktimeve ligjore.

. Importi i mbretéreshave do té béhet vetém pér subjektet e autorizuara nga
AKVMB.

. Familjet e bletéve krijohen me shumim té familjeve ekzistuese té bletéve.



. Qendrat riprodhuese pér mbretéresha té bletéve, riprodhimi dhe tregtimi jané
té pércaktuara né legjislacionin pérkatés “Pér mbaréshtimin e blegtorisé”.

Neni 10
Burimet e nektarit, Administrimi i kullotave té bletéve

. Nektari, mjalti, poleni dhe propolisi jané prodhime té njé cikli natyror me
interes publik.

. Pér géllime té njé shfrytézimi té pérshtatshém té prodhimit té nektarit, nxitet
mbaréshtimi i bletéve dhe praktika ekonomiko-prodhuese e shtegtimit.

. Vendndodhja, sipérfaqgja, lloji i kullotave, kapaciteti mjaltédhénés,
miratohen me vendim té késhillit t¢ ministrave, pas pérfundimit té studimit
pér kété géllim nga ministria.

. Ministri, bazuar né té dhénat e studimit, miraton pér njé periudhé 5 (pesé)
vjecare programin e shfrytézimit té kullotave.

. Né rastet kur né njé zoné té vetme jané disa shogata bletérritésish, ato
paragesin njé propozim té pérbashkét té administrimit té kullotave
mjaltédhénése pér zonén pérkatése.

. Né rastet kur né njé territor té caktuar nuk ka shoqata bletérritésish, ose nése
njé shoqaté e tillé nuk arrin té dalé me njé propozim pér administrimin e
kullotés mjaltédhénése, propozimi béhet nga Shogata mé e afért Lokale e
Bletérritésve. Nése shogata mé e afért nuk propozon, atéheré propozmi béhet
nga federata.

. Federata Kombétare e Bletérritésve té Shqipérisé pérgatit njé program
monitorimi dhe parashikimi té kapacitetit nektaror dhe pjalmit, i cili
miratohet nga Ministri, pér njé periudhé prej 5 (pesé) vitesh. Programi
zbatohet si shérbim publik né blegtori. Né program pérfshihen edhe té dhéna
pér territorin, ményra e mbledhjes sé té dhénave, kushtet dhe ményra e
njoftimit té pérdoruesve.

. Struktura pérgjegjése né ministri, mban regjistrin pér shfrytézimin e
kullotave mjaltédhénése. Regjistri i kétyre kullotave pérmban bazén e té
dhénave, ku jepet informacion pér identifikimin, kapacitetin dhe llojet e
kullotave, si dhe béhet parashikimi i kapacitetit nektaror dhe pjalmit né
rritjen e bletéve.



. Kushtet e hollésishme pér mbajtjen e regjistrit té kullotave mjaltédhénése,
pér mbaréshtimin e tyre, pér lévizjen e pargeve té bletéve né kullota,
programi i parashikimit té kapacitetit nektaror dhe pjalmit, si dhe programi i
shfrytézimit, pércaktohen me udhézim té Ministrit, i cili u dérgohet
bletérritésve pérmes shogatave lokale apo federatés.

KREU IV
MBROJTJA E BLETEVE

Neni 11
Mbrojta e bletéve

. Bletari éshté i detyruar té keté njohurité bazé mbi bletariné.

. Bletari éshté i detyruar gé né parkun e vet té bletéve té ndérmarré té gjitha
masat pér parandalimin, luftimin dhe pengimin e pérhapjes sé sémundjeve
duke pérdorur vetém produktet mjekésore veterinare, té regjistruara dhe té
aprovuara nga Ministria, né sasiné e rekomanduar mga mjeku veterinar.

. Bletari éshté i detyruar t&¢ mbajé njé regjistér pér trajtimet mjekésore gé ju
kryen bletéve.

. Masat profilaktike dhe luftimi i sémundjeve té bletéve pércaktohet né fillim
té cdo viti kalendarik pér vitin vijues nga AKVMB, né bashképunim me
ekspertét e fushés dhe Federatén Kombétare té Bletérritésve té Shqipérisé
(FKBSH), sipas legjislacionit pérkatés, né fushén e veterinarisé.

. Cdo bletar me rastin e dyshimit té paraqgitjes sé& sémundjeve me karakter
pérhapés si¢ jané: Nozematoza, Varroatoza, Akarapidoza, Pesta Amerikane,
Pesta Evropiane, Aetinoza, Tropilaelaps spp, si dhe démtimeve té
paidentifikuara ose helmimet, detyrohet té lajmérojé menjéheré inspektorin
veteriner pér diagnostifikimin e sémundjes, i cili ndérmerr té gjitha masat e
nevojshme pér parandalimin e pérhapjes sé sémundjes, sipas pércaktimeve té
ligjit “Pér veterinariné”.

. Ndalohet trajtimi me produkte mjekésore veterinare té cilat nuk e kané lejen
pér pérdorim sipas legjislacionit pérkatés.



. Ndalohet pérdorimi i produkteve té mbrojtjes sé biméve dhe materialeve té
tjera té cilat pérmes produkteve té bletés mund ta démtojné shéndetin e
njeriut.

. Pér mbrojtjen nga fatkegésive natyrore (djegie, pérmbytje, démtime nga
kafshét e egra, etj.), té nxiten bletarét té zbatojné sigurimin vullnetar té
aseteve té tyre.

Neni 12
Raportimi i zgjojeve té bletéve dhe komunikimi i fillimit té aktivitetit

. Pér géllime té profilaksisé dhe kontrollit shéndetésor, kushdo gé ka koloni
bletésh éshté i detyruar ta komunikojé, prané AKVMB, duke pérfshiré edhe
Shogatat Lokale té Bletérritésve gé veprojné né zoné, duke specifikuar
vendndodhjen dhe numrin e koshereve, brenda 180 (njéqind e tetédhjeté)
ditéve nga data e hyrjes né fuqi té kétij ligji dhe, mé pas, deri né fund té
prillit, pas dimérimit té viteve né té cilat ka pasur njé ndryshim né
vendndodhjen ose numrin e zgjojeve né njé pérgindje té barabarté me té
paktén 10 pér gind.

. Kushdo gé ndérmerr veprimtariné pér heré té paré, kérkohet gé:

a. ta komunikojé até sipas pikés 1, té kétij neni;

b. té keté ndjekur njé kurs kualifikimi, i cili né varési té aktivitetit gé do té
ndérmarré bletari i ri, pérbéhet nga dy module: moduli bazé me rregullat
e sigurimit teknik té sjelljes me kolonité e bletéve, vendosjes sé tyre né
territor, bazat e mbaréshtimit dhe mjekimit, si dhe moduli i avancuar, pér
bletaré profesionisté.

. Modulet sipas shkronjés (b), té pikés 2, té kétij neni, duhet té jené té hartuara
dhe té aprovuara nga Universiteti Bujgésor i Tiranés, ose té jené pjesé e
kurrikulave té miratuara nga Ministria pérgjegjése.

. Raportet dhe komunikimet nga pika 1, e kétij neni, i adresohen shérbimeve
veterinare t&¢ AKVMB-sé dhe pércillen tek struktura pérgjegjése.

. Mosplotésimi sipas parashikimeve té pikés 1, té kétij neni, heq té drejtén e
pérfitimit pérmes masave mbéshtetése té sektorit.



Neni 13
Asgjésimi i bletéve

. Ndalohet asgjésimi i bletéve, pérvecse né rastet e konfirmuara nga veterineri
dhe té vértetuara né ményré laboratorike nga laboratorét e akredituar, pér
prezencé té sémundjeve ngjitése té rrezikshme.

. Asgjésimi béhet né prezencé té inspektoréve veterinaré t¢ AKVMB,
zooteknikéve té AREB-ve, si dhe pérfagésuesve té Shoqatés Lokale té
Bletérritésve. Nése nuk ka shogaté lokale do té jené pérfagésuesit e
federatés.

. Démshpérblimi i démeve pér asgjésimin e bletéve, kryhet sipas
pércaktimeve té ligjit “Pér veterinariné”.

Neni 14
Pérdorimi i produkteve té mbrojtjes sé biméve

. Né raste té domosdoshme té spérkatjes sé biméve, si né rastin e lulézimit,
bletarét lajmérohen me té gjitha format e komunikimit, nga organet e
pushtetit vendor, 3 (tre) dité pérpara, pér t€ ndérmarré té gjitha masat e
nevojshme pér ruajtjen e bletéve, sipas akteve ligjore lidhur me PMB-té.

. Pas marrjes sé njoftimit mbi vendin dhe kohén e spérkatjes sé biméve me
produkte té& mbrojtjes sé biméve helmuese pér bletén, bletari éshté i detyruar
té ndérmarré té gjitha masat mbrojtése duke i mbyllur dyert e zgjojeve ose
duke larguar parkun e bletéve sé paku 6 (gjashté) km larg né vijé ajrore nga
zona e spérkatjes.

. Nése bletari nuk i ndérmerr masat e pérshtatshme sipas pikés 2, té kétij
neni, nuk ka té drejté té kérkojé démshpérblim nga askush pér helmimin e
bletéve.

Neni 15
Mbrojta e racés autoktone té bletéve



1. Mbrojtje e vecanté pércaktohet pér racén vendase té bletéve Apis Mellifera
Carnica, ku nxiten bletarét dhe instucionet e ndérlidhura té informojné
bletarét pér pérzgjedhjen e racés vendase, sipas pércaktimeve té ligjit “Pér
mbaréshtimin e blegtorisé”.

2. Pér pérzgjedhjen e llojeve té tjera té bletéve, bletari duhet t¢ marré né
konsideraté pérshtatjen e llojit, sipas pércaktimeve té nenit 9, té kétij ligji,
ndaj kushteve lokale dhe rezistencén ndaj sémundjeve dhe démtuesve, por
gjithmoné duke marré miratim nga ministria sipas legjislacionit pérkatés pér
futjen e racave té reja né Republikén e Shqipériseé.

KREU V
Bletaria cilésore

Neni 16
Bletaria biologjike

Prodhimi biologjik i produkteve té bletés do té kryhet sipas pércaktimeve té
legjislacionit pérkatés pér “Prodhimin biologjik, etiketimin e produkteve biologjike
dhe kontrollin e tyre”.

Neni 17
Skemat e Cilésisé pér produktet e bletéve

Pér produktet e bletéve té prodhuara né vend, pér té shtuar vlerén dhe garantuar
mbrojtjen e tyre, me: emértim origjine t& mbrojtur, tregues gjeografik t& mbrojtur
dhe specialitet tradicional té garantuar, fermerét, shogatat, grupet e prodhuesve,
shogérité e bashképunimit bujgésor, aplikojné pér skemat e cilésisé, né mbéshtetje
té legjislacionit pérkatés “Pér Skemat e Cilésisé sé Produkteve Bujgésore dhe
Ushgimore”.

Neni 18
Etiketimi i produkteve té bletés



1. Etiketimi i produkteve té bletéve béhet né pérshtatje me legjislacionin
pérkatés “Pér etiketimin e ushgimeve dhe informimin e kKonsumatorit”, Si
edhe rregulloret pérkatése té produkteve.

2. Elementét e etiketés jané:

a) Emri ose emri tregtar dhe adresa e operatorit té biznesit ushgimor;

b) Lista e pérbérésve,

c) Sasia e pérbérésve ose e kategorive té caktuara té pérbérésve sipas
rendit zbrités;

¢) Sasia neto e produktit ushgimor;

d) Data ¢ jetégjatésisé minimale ose “té pérdoret pérpara datés ..”,
duhet té vendoset pér produktet e bletés, e né rastin e mjaltit té
vendoset “pér njé periudhé 24 mujore, nga data ¢ prodhimit”;

dh) Kushtet e vecanta té ruajtjes dhe/ose kushtet e pérdorimit;

e) Shteti i origjinés ose vendi i prejardhjes, sipas parashikime té
legjislacionit;

€) Udhézimet e pérdorimit, kur, né mungeseé té tyre, pérdorimi i duhur i
produktit ushgimor do té ishte i véshtiré;

f) Deklarata e vlerave ushqyese;

g) Pérshkrimi, pér mjaltin “Nuk rekomandohet pér fémijét nén 1-vjeg”.

3. Né rast té importit t¢ mjaltit, ose produkteve té tij, pérvec elementéve té
pércaktuar né pikén 2, té kétij neni, etiketa duhet té pérmbajé dhe
pércaktimin qé éshté produkt importi si dhe shtetin nga vjen, si dhe duhet té
jeté né gjuhén shqipe.

KREU VI
PJALMIMI, BLETARIA URBANE DHE USHQYERJA
Neni 19
Pjalmimi natyral

1. Aktiviteti 1 pjalmimit njihet si veprimtari bujgésore, thelbésoré pér
mbijetesén e njeriut sepse ndihmon né lehtésimin e prodhimit té ushgimit.

2. Bletét jané pjalmuese efikase dhe té besueshme. Ato jané mbledhése
metodike té nektarit dhe polenit, nuk e shkatérrojné bimén dhe ruajné
biodiversitetin dhe produktivitetin e ekosistemeve natyrore dhe bujgésore.



. Megenése bletét pjalmojné mbi 80% té biméve té lulézuara té Tokés, duke
pérfshiré pothuajse té gjitha frutat dhe perimet, duhet té ndérmerren hapa pér
té rritur ndérgjegjésimin pér nevojén pér té mbrojtur bletét: rénia numrit té
tyre mund té keté njé ndikim té paparashikueshém né ekosistemet e Tokés.

. Bletarét lejohen té blejné, transportojné dhe mbajné sheger dhe substanca té
shegerosura thelbésore pér ushgimin e familjeve té bletéve, me detyrimin e
mbajtjes sé shénimeve té ngarkimit dhe shkarkimit té substancave me
sheger.

Neni 20
Bletaria urbane

. Bletét jané kampionues té shkélgqyeshém té l8vizshém dhe bioindikatoré té
ndotjes kimike, pasi ato vijné né kontakt me njé séré ndotésish gjaté
fluturimeve té tyre té kérkimit té ushgimit.

. Pér efekt t& monitorimit t&é mjedisit, mbajtja e bletéve mbi tarracat e
pallateve né zonat urbane, rregullohet nga organet e geverisjes vendore,
pérmes marréveshjeve dypaléshe me Shogatén Lokale té€ Bletérritésve, sipas
legjislacionit né fuqi.

. Pércaktimi 1 kushteve pér mbajtjen e bletéve né mjediset urbane, miratohet
me udhézim té pérbashkét té ministrit dhe pushtetit vendor.

Neni 21
Ushqyerja e bletéve

. Ushgyerja e bletéve me sherbet/sheqger apo shurupé té tjeré, nuk duhet té
béhet gjaté periudhés sé lulézimit kryesor té biméve mjaltédhénése dhe
mbledhjes sé nektarit nga bletét.

. Ushgyerja me sherbet/sheger apo shurupé té tjeré, éshté i lejueshém gjaté
lulézimit té biméve mjaltédhénése, vetém né rastet e reshjeve té zgjatura té
shiut (pér disa dité me radhé, gé nuk lejojné daljen e bletés pér té
grumbulluar nektar) dhe me njoftimin paraprak té veterinerit zyrtar (ku té



deklarohet sheqgeri i pérdorur dhe sasia e pérdorur, dhe té gjitha veprimet té
jené té pasqyruara né regjistrin e bletarit, me datén pérkatése).

. Ushgimet e tjera té pérdorura pér té ushqyer bletét (me bazé proteinike apo
shegerore si candy, pogage, etj) duhet té jené té prodhuara vetém nga
stabilimente té licencuara dhe té kontrolluara nga autoritetet pérkatése té
kontrollit té ushqimit dhe ushgimit pér kafshé.

. Cdo ushqgim i pérdorur gé éshté i pakontrolluar, mund té sjellé kontaminimin
e pagéllimshém té produkteve té bletés si p.sh mjaltit, quméshtit té bletés,
etj, dhe shkakton prodhimin e produkteve jo né pérputhje me Kkriteret e
cilésisé.

KREU VII
MBESHTETJA E SEKTORIT TE BLETARISE

Neni 22
Mbéshtetja e sektorit té bletarisé

. Pér mbrojtjen e mjedisit dhe prodhimeve agropyjore, hartohet njé program
pér bashkérendimin e aktiviteteve pér sektorin e bletarisé, né bashképunim
me Shogatat e Bujgésisé, Shoqatat e bletérritésve né nivel lokal dhe
Federatén e Bletérritésve né nivel kombétar, Shogatat apo organizatat gé
mbéshtesin sektorin e bletarisé dhe me Organizatat né Mbrojtje té
Konsumatorit.

. Programi pérmban udhézimet pér:

promovimin dhe mbrojtjen e produkteve shqiptare té bletéve dhe nxitjen e
proceseve té gjurmueshmérisé sipas legjislacionit pérkatés, pér mbrojtjen e
tyre;

zgjerimin e produkteve me emértim origjine t& mbrojtur, tregues gjeografik
té mbrojtur, specialitet tradicional té garantuar, si dhe produkt biologjik,
sipas legjislacionit né fuqi;

mbéshtetjen e shogatave kombétare ndérmjet bletérritésve dhe promovimin e
marréveshjeve profesionale;

zhvillimin e programeve té kérkimit dhe eksperimentimit té bletarisé, né
marréveshje me shoqatat e bletérritésve, universiteteve, etj;



integrimin midis bletarisé dhe bujgésisé;

vlerésimet e pérgjithshme mbi kufijté dhe ndalimet té cilave mund t'i
nénshtrohen trajtimet me pesticide me produkte fitosanitare dhe herbicide
toksike pér bletét né kulturat e peméve, barishtore, zbukuruese, té kultivuara
dhe spontane gjaté periudhés sé lulézimit;

pércaktimin e kufijve dhe ndalimeve pér pérdorimin e kulturave/biméve
mjaltédhénése qgé rrjedhin nga organizma té modifikuar gjenetikisht;

nxitjen e praktikés sé pjalmimit me ané té bletéve;

nxitjen e praktikés sé bletarisé dhe shtegtimit té bletéve;

mbrojtjen dhe mbjelljen e kulturave té reja té biméve mjaltédhénése,
polendhénése, apo nektaro-polenike sipas biodiversitetit;

pércaktimin e ndérhyrjeve té rimékémbjes ekonomike dhe té kontrollit pér
luftén kundér varrotozés dhe sémundjeve té tjera té bletéve;

forcimin dhe zbatimin e kontrolleve mbi produktet e bletéve me origjiné
kombétare, BE, dhe jashté BE-sé;

stimuj pér té rinjté pér t'u vendosur dhe géndruar né sektorin e bletarisé;
sigurimin e mbéshtetjes pér bletarét gé operojné né zona malore ose té
pafavorizuara;

mbrojtjen dhe pérzgjedhjen e pastér té bletés shqiptare (Apis mellifera
carnica) dhe racave té tjera té vendeve fqinje gé jané pérshtatur me kushtet e
vendit toné, sipas pércaktimeve té nenit 9, té Kkétij ligji, si dhe nxitjen e
prodhimit té mbretéreshave shqiptare nga gendrat e seleksionimit gjenetik.
Programi, sipas pikés 1, té kétij neni, miratohet me urdhér té pérbashkét té
Ministrisé dhe ministrisé pérgjegjése pér pyjet.

KREU V11
PERPUNIMI DHE RUAJTJA E MJALTIT

Neni 23
Mjetet pér prodhimin/pérpunimin e mjaltit

1. Personi fizik/juridik gé kryen procesin e prodhimit/pérpunimit dhe ruajtjes

sé mjaltit duhet té zotérojé mjetet e méposhtme:
Pér pranim, vjelje dhe mirémbajtje té& ambalazhit;



- Pér pérpunim, mbushje dhe paketim;

- Pér prodhimet e paketuara;

- Pér infrastrukturén.

2. Infrastruktura akomoduese e pérpunimit dhe ruajtjes duhet té plotésojé
kushtet e pércaktuara né legjislacionin pér ushqimin dhe regullat e kontrollit
HACCP.

3. Subjektet duhet té jené té regjistruara né QKB, sipas legjislacionit té fushés,
me objekt té veprimtarisé prodhimin/pérpunimin dhe ruajtjen e mjaltit.

Neni 24
Kushtet e ruajtjes
Mjalti duhet té ruhet né vende té thata, té erréta, né temperaturé mé té ulét se 25°C
dhe lagéshti relative té ajrit nga 65% eri né 80%.
Neni 25
Mbikqgyrja

Mbikgyrja do té kryhet nga inspektorét e veterinarisé dhe blegtorisé, sipas
pércaktime ligjore.

KREU IX
KUNDERVAJTJET ADMINISTRATIVE, MASAT DHE EKZEKUTIMI

Neni 26
Kundérvajtjet administrative

Pérbéjné kundérvajtje administrative shkeljet e méposhtéme:

a. Ushtrimi i veprimtarisé sé bletarisé né kundérshtim me nenin 5, té kétij ligji;



b. Mosrespektimi i distancés sé vendosjes sé parkut té bletéve sipas nenit 6, té
kétij ligji;

c. Mos zotérimi i certifikatés sé gjendjes shéndetésore té bletéve né rastin e
lévizjes sé tyre sipas nenit 7, té kétij ligji;

¢. Lévizja e bletéve pa aprovimin e organit kompetent sipas nenit 7, té kétij

ligji;

d. Mos njoftimi i inspektoréve pérkatés pér dyshimin e paragitjes sé
sémundjeve me karakter pérhapés sipas nenit 11, té kétij ligji.

Neni 27
Masat administrative

Pér kundérvajtjet e parashikuara né nenin 26, té kétij ligji, merren masat
administrative té méposhtéme:

1. Pér shkeljet e parashikuara né shkronjat &”, “b”, ‘¢”, gjobé nga 10,000
(dhjeté mijé) leké deri né 50,000 (pesédhjeté mijé) leké;

2. Pér shkeljet e parashikuara né shkronjat “c” dhe “d”, gjobé nga 20,000
(njézet mijé) leké deri né 60,000 (gjashtédhjeté mijé) leké.

Neni 28
Procedurat e kundérvajtjeve administrative

1. Procedurat e kundérvajtjeve administrative té parashikuara né nenin 26, té kétij
ligji, realizohen nga institucioni i kontrollit zyrtar t¢ ushqimit dhe ushqgimit pér
kafshé.

2. Kundér vendimit té masés administrative béhet ankim né Komisionin e
Shqyrtimit té¢ Masave Administrative né institucionin e kontrollit zyrtar té ushgimit
dhe ushqimit pér kafshé, brenda 10 (dhjeté) ditéve nga njoftimi i vendimit.

3. Kundér vendimit té Komisionit t&¢ Shqyrtimit t¢ Masave Administrative né
institucionin e kontrollit zyrtar té ushgimit dhe ushqgimit pér kafshé béhet ankim né
gjykaté brenda 45 (dyzet e pesé) ditéve nga njoftimi i vendimit.



Neni 29
Ekzekutimi i vendimit

Institucioni i kontrollit zyrtar té¢ ushgimit dhe ushgimit pér kafshé ekzekuton
vendimin e formés sé preré té gjykatés né formén dhe parashikimet e legjislacionit
né fuqi.

Neni 30
Té ardhurat nga vjelja e gjobave

Té ardhurat gé krijohen nga arkétimi i gjobave kalojné 100% né buxhetin e shtetit.

KREU X
DISPOZITA KALIMTARE DHE TE FUNDIT

NENI 31
Nxjerrja e aktetve nénligjore

1. Ngarkohet Késhilli i Ministrave té nxjerré aktet nénligjore né zbatim té nenit
10, pika 3, té keétij ligji, brenda 2 (dy) vjetésh nga hyrja né fuqi e ligjit;

2. Ngarkohet ministri té nxjerré aktet nénligjore né zbatim té neneve 10, pikat 4
dhe 7 dhe 10, pika 9, té kétij ligji, brenda 6 muajve nga hyrja né fuqgi e ligjit;

3. Ngarkohet ministri dhe bashkia pérkatése té nxjerré aktet nénligjore, né
zbatim té nenit 6, pika 6, té kétij ligji.

4. Ngarkohet ministri dhe ministri pérgjegjés pér pushtetin vendor té nxjerré
aktet nénligjore, né zbatim té nenit 20, pika 3, té kétij ligji.

5. Ngarkohet ministri dhe ministri pérgjegjés pér pyjet té nxjerré aktet
nénligjore, né zbatim té nenit 22, pika 3, té kétij ligji



Neni 32
Hyrja né fuqi

Ky ligj hyn né fuqi, 15 dité pas botimit né Fletoren Zyrtare” dhe i fillon efektet
pas 2 (dy) viteve nga botimi.

KRYETARI

LINDITA NIKOLLA

SHTOJCE
I. Modeli i kérkesés pér lévizjen e parkut té bletéve.

Drejtuar: Agjencisé Kombétare té Veterinarisé dhe Mbrojtjes sé Bimévé :
Qarku Bashkia ................

Uné i nénshkruari ..........cccceeevieiiiennnnnnn, , banor né adresén ......... (Fshati,
Bashkia, Qarku), pas marrjes sé konfirmimit nga Shoqata e Bletérritésve :
parages kérkesén pér vendosjen e parkut té bletéve té pérbéré nga ..... koshere, né
adresén .........ceeenennn (Fshati, Bashkia, Qarku), pér periudhén nga ...... deri mé
.................... , pér té shfrytézuar kullotén pér prodhimin e mjaltit ............. (Specifiko
tipin e mjaltit); pér té béré té mundur pjalmimin e kulturés bujgésore ......................

Bashkélidhur kérkesés éshté edhe certifikata shéndetésore e parkut té bletéve.

Emri/Mbiemri
Data:






